
Р Е Ф Е Р А Т

ЗА ИЗБОР НА НАСТАВНИК ВО НАСЛОВНО ЗВАЊЕ ДОЦЕНТ ЗА НАСТАВНО-
НАУЧНАТА ОБЛАСТ КАЗНЕНО ПРАВО НА ПРАВЕН ФАКУЛТЕТ ПРИ 

УНИВЕРЗИТЕТ „ГОЦЕ ДЕЛЧЕВ“ ВО ШТИП

Cо Одлука бр.1102-55/9 од 9.3.2022 година донесена на 219. седница на Наставно-
научниот совет на Правен факултет, одржана на 7.3.2022 година, определени сме за членови 
на Рецензентска комисија за избор на насловен доцент за наставно-научната област казнено 
право на Правен факултет при Универзитет „Гоце Делчев“ - Штип.

Конкурсот за овој избор беше објавен во весниците „Слободен печат” и „Коха“ на 
25.2.2022 година и во предвидениот рок се пријави: 

- д-р Нада Донева - доктор на правни науки по казнено право.
Врз основа на приложената документација од кандидатката, чест ни е на Наставно-

научниот совет на Правен факултет да му го поднесеме следниов

И З В Е Ш Т А Ј

Биографски податоци
Д-р Нада Донева е родена на 28.2.1987 година во Штип, РС Македонија. Основно 

образование завршува во ОУ „Ванчо Прке“ во Штип. Во 2005 година завршува средно 
образование во Гимназија „Славчо Стојменски“ - Штип, општествено-хуманистичка 
насока. Истата година  е примена на Правен факултет „Јустинијан Први“ - Скопје. Во 2008 
година завршува додипломски студии на Правниот факултет „Јустинијан Први“ во Скопје, 
со просечен успех од 9,50 со што го завршува првиот циклус на правните студии според 
студиската програма од 2005/2006 година, освојува 180 ЕКТС кредити и се стекнува со 
стручен назив дипломиран правник - (LLB) Bachelor of Laws. Во 2008 година се запишува 
на втор циклус студии на Правниот факултет „Јустинијан Први“ во Скопје - мастер студии 
на Казнено-правна насока и ги положува сите предвидени тринаесет (13) испити од вториот 
циклус со просечен успех од 9,25, по што ја пријавува темата на магистерскиот труд - 
„Евтаназија“. На 12 јануари 2011 година јавно ја одбрани изработената магистерска теза, 
со што освои 300 ЕКТС кредити и се стекна со стручен назив магистер по право - (LL.M) 
Master of Laws.

Во 2011 година се запишува на Школата за докторски студии на Универзитет „Св. 
Кирил и Методиј“ во Скопје, на Правниот факултет „Јустинијан Први“, Катедра за 
казнено право. По положување на предвидените девет (9) испити од трет циклус на студии - 
докторски студии со просечен успех од 9,77, ја пријавува темата на докторската дисертација 
- „Трговија со луѓе со особен осврт на внатрешната трговија со луѓе во Република 
Македонија“. На 24 јануари 2019 година јавно ја одбрани докторската дисертација, со што 
освои 180 ЕКТС кредити и се стекна со научен назив доктор на правни науки по казнено 
право (Doctor of Law in Criminal Law).

Општи услови за избор:
- Просечен успех - Д-р Нада Донева остварила просечен успех 9,50 на студиите од прв 

циклус, 9,25 на постдипломските студии и 9,77 на трет циклус - докторски студии;
- Научен степен - Магистер по право (LL.M) Master of Laws и доктор на правни науки 

по казнено право (Doctor of Law in Criminal Law);
- Објавени научни трудови во референтна научна публикација во последните пет години 

пред објавувањето на огласот за избор:

Реден 
број Автор Објавено Наслов на трудот Години на 

објавување

1.

Doneva Nada
и Angelovska 
Aleksandra

Student’s Social Science 
Јournal, University „Goce 
Delcev“ - Stip, Faculty of 

Law, Stip, 2017

„Definition and criminal - 
legal regulation of sexual 
exploitation of children in 
the domestic legal system“

2017

2. Донева Нада

Списание на научни 
трудови: „Дванаесетта 

меѓународна научна 
конференција 

„Меѓународен дијалог: 
Исток - Запад“. Свети 
Николе: Меѓународен 

Славјански универзитет 
„Гаврило Романович 

Державин“, бр. 2 - Право 
и политикологија, 2021

„Деца на улица во 
Република Северна 

Македонија и нивната 
ранливост во однос на 

трговијата со луѓе“
2021

3.

Донева Нада 
и Роглева 

Александра

Зборник на трудови: 
Осма меѓународна 

научна конференција 
„Општествените 

промени во глобалниот 
свет“. Штип: 

Универзитет „Гоце 
Делчев“, Правен 

факултет, бр. 1 - Право, 
2021

„Социјална заштита 
на жртви на трговија 

со луѓе - правна и 
институционална рамка 
во Република Северна 

Македонија“

2021

4. Doneva Nada

Knowledge - 
International 

Journal, Institute 
of Knowledge 

Management, Vol. 5. 
1., Skopje, February 

2022

„Implementation of 
national policies in 

relation to the fight against   
internal human trafficking 

in Republic of North 
Macedonia“

2022

- Потврда за познавање на најмалку еден странски јазик - Англиски јазик со завршен 
шести степен и италијански јазик со завршен втор степен.

Посебни услови:
Наставно-образовна и научноистражувачка дејност

Евалуација на објавени научни трудови во последните пет години пред 
објавувањето на огласот за избор:

1. Doneva, Nada, and Angelovska, Aleksandra. „Definition and criminal - legal regulation 
of sexual exploitation of children in the domestic legal system“. In Student’s Social Science 
Јournal, University „Goce Delcev“ - Stip, Faculty of Law, Stip, 2017.

Публикацијата претставува анализа на предлози и препораки за превенирање на 
проблемот на сексуална експлоатација на деца во РСМ, иако во рамки на прегледот на 
досегашните научни и практични достигнувања, сѐ уште тешко може да се тврди дека 

постојат средства со кои во целост би се искорениле неприродните сексуални девијации 
на штета на децата како исклучително деструктивни општествени дејствија. Од аспект 
на домашното законодавство, забележителен е забрзаниот процес на донесување на 
нови закони, како и измена и дополнување на веќе постоечките, што главно се должи на 
процесот на евроинтеграција, кој наметнува потреба од усогласување на националното 
законодавство со меѓународните стандарди. Прикажаните активности на РС Македонија 
насочени кон исполнување на обврските од пристапувањето кон меѓународните документи 
кои ги штитат правата на децата, истовремено претставуваат остварување на насоките 
и приоритетите утврдени и на национално ниво, како би се овозможило запирање на 
најтешките облици на кршење на детските слободи и права.

2. Doneva, Nada. „Implementation of national policies in relation to the fight against   
internal human trafficking in Republic of North Macedonia“. In Knowledge - International 
Journal, Institute of Knowledge Management, Vol. 5. 1., Skopje, February 2022.

Трудот ги разработува националните политики во однос на борбата против трговија 
со луѓе во РСМ и ја доловува нивната имплементација од страна на мрежата на институции 
надлежни за превенција, заштита на жртвите на трговија со луѓе и казнено гонење на 
сторителите на овој криминал, кои низ бројни стратешки документи - резултат на нивната 
практика и истражување, постигнуваат значителни резултати на планот на борба против 
ова зло на денешницата, поместувајќи се помеѓу државите кои според извештаите на 
меѓународно ниво, котираат највисоко во однос на ефективноста на резултатите од ваквата 
борба. Анализата на годишните извештаи на институционалната структура за справување и 
борба со тргување со лица на територијата на државата, укажува на фактот на определување 
на РСМ сѐ повеќе како држава на потекло, а во извесен степен и држава на транзит и 
дестинација за жртви на трговија со луѓе, каде доминира внатрешната трговија со луѓе. 
Јасно се издвојуваат и главните институционални механизми во процесот на реинтеграција 
на жртвите, кои работат во насока на обезбедување на поддршка на тргувани жртви на 
државно и на локално ниво. 

3. Донева, Нада, Роглева, Александра. „Социјална заштита на жртви на трговија со 
луѓе - правна и институционална рамка во Република Северна Македонија“. Во Зборник 
на трудови: „Осма меѓународна научна конференција „Општествените промени во 
глобалниот свет“. Штип: Универзитет „Гоце Делчев“, бр. 1 - Право, 2021.

Во трудот е прикажана националната правна рамка која ја уредува социјалната 
заштита на жртвите на трговија со луѓе и институционалната поставеност на директните 
учесници во борбата кон нејзина превенција, справување и казнување на сторителите на 
казнени дела кои го исполнуваат битието на овој облик на организиран криминал, од аспект 
на идентификација и директна помош и поддршка на жртви на трговија со луѓе и ранливи 
групи. Прикажува јасна слика за актуелните состојби кои се однесуваат на  поставеноста и 
функционалноста на системот на социјална заштита на жртви на трговија со луѓе во РСМ 
и дава основни препораки во однос на јакнење на капацитетите на даватели на услуги на 
социјална заштита кога на лицата тоа им е неопходно, односно по нивно идентификување 
како жртви на трговија или нивно лоцирање и собирање од улица.

4. Донева, Нада. „Деца на улица во Република Северна Македонија и нивната 
ранливост во однос на трговијата со луѓе“. Во Списание на научни трудови: Дванаесетта 
меѓународна научна конференција „Меѓународен дијалог: Исток - Запад“. Свети Николе: 
Меѓународен славјански универзитет „Гаврило Романович Державин“, бр. 2 - Право и 
политикологија, 2021.

Истражувањето за цели на публикување на трудот резултира со детален приказ и 
анализа на податоци за бројот на деца на улица на територија на РСМ во последните десет 
години, причините за растот и падот на бројот на евидентирани деца на улица во дадениот 
период, како и препораки за идно дејствување во рамки на институционалните капацитети 
надлежни за постапување со оваа категорија на лица. Упатува на заклучокот дека 
јакнењето на јавната свест преку кампањска работа на средствата за јавно информирање, 
ќе им помогне на граѓаните како да ги препознаат запоставените и злоупотребувани деца 

на улица и ќе ги информира на кого можат да му се обратат за помош, како и на тоа дека 
нужна за ефективни локални политики во однос на превенирање и сузбивање на појавата 
деца на улица и отстранување на последиците кои може да ги предизвика, вклучувајќи 
и најтешки форми на експлоатација на децата, е соодветна евиденција на сите пријавени 
деца кои биле затечени на улица и притоа биле искористени при вршење на законски 
недозволени работи, кои во основа ги повредуваат нивните права.

Евалуација на останати објавени научни трудови:
1. Донева, Нада. „Улогата на судот во казнената постапка според одредбите на новиот 

Закон за кривична постапка на Република Македонија“. Во Зборник на трудови: Прва 
меѓународна научна конференција - „Влијанието на научно - технолошкиот развиток 
во областа на правото, економијата, културата, образованието и безбедноста во 
Република Македонија“. Скопје: Универзитет „Евро - Балкан“, бр. 1, 2013.

Новиот систем на казнено прoцесно право втемелен со одредбите на Законот за 
кривична постапка на Република Македонија од 2010 година е резултат на темелно 
проучување на домашното, споредбеното и меѓународното право и правна практика. 
Во трудот се претставени основните одлики на реформата на казнената постапка во 
Република Северна Македонија, чија главна карактеристика е целосно напуштање на 
судскиот патернализам, заснован врз традиционалните сфаќања дека судот може успешно 
и непристрасно да ја утврди материјалната вистина, притоа водејќи сметка за интересот 
на државата за ефикасност и за правата на обвинетиот. Истиот ги прикажува основните 
придобивки на реформата на казнено - процесното законодавство на државата кои треба да 
овозможат постигнување на целите на реформата - поефикасна казнена правда и правична 
и контрадикторна расправа.

2. Донева, Нада. „Евтаназија“. Во Зборник на трудови: Прва меѓународна научна 
конференција - „Влијанието на научно - технолошкиот развиток во областа на правото, 
економијата, културата, образованието и безбедноста во Република Македонија“. 
Скопје: Универзитет „Евро - Балкан“, бр. 1, 2013.

Стојалиштата во врска со убиството од милосрдие (од сожалување) кое се врши со цел 
да му се помогне на тешко болниот да се ослободи од своите страдања, поаѓаат од целосно 
негово неодобрување, па сè до одобрување и прифаќање на евтаназијата. Во казненото 
законодавство на Република Македонија, убиството од благородни побуди претставува 
казнено дело, односно е одредено како криминален чин. Публикацијата ги наведува етапите 
на збогатување на одредбите на казненото законодавство со инкриминација на овој облик 
на казнено дело и полемизира околу аргументите „за“ или „против“ криминализација 
на евтаназијата. Заклучокот се сведува на ставот дека во рамки на законскиот текст, 
евтаназијата треба да остане инкриминирана, а потребата да се спушти долната граница 
на казнување на сторителот на делото, се јавува како неминовна, ако сакаме уште повеќе 
да се приближиме до казнените законодавства на оние држави кои ја легализирале и врз 
основа на тоа ја дозволуваат евтаназијата.

3. Ангеловска, Александра, Донева, Нада. „Развојот на современите комуникациски 
технологии и нивното влијание на проблемот на сексуална злоупотреба на деца“. Во 
Зборник на трудови: Втора меѓународна научна конференција - „Влијанието на 
научно-технолошкиот развиток во областа на правото, економијата, културата, 
образованието и безбедноста во Република Македонија“. Скопје: Универзитет „Евро - 
Балкан“, 2014.

Трудот ги потенцира последиците кои ги предизвикува постојаната модернизација и 
усовршување на технологијата и нејзиното непрекинато инкорпорирање во секојдневните 
човекови односи од аспект на поставување обврска на новото општество - справување со 
феноменот на сексуалната експлоатација и облиците на сексуално злоупотребување на 
децата, како нус - појава на неконтролираниот и нерегулиран пристап до содржините и 
сериозна закана за општеството во целина, поради што мора континуирано да се изнаоѓаат 
нови, соодветни превентивни мерки и механизми за негово спречување и натамошно 
ширење. Дава детален приказ на активностите на државата и ангажманот за обезбедување 
на заштита на правата на децата од сексуални злоупотреби овозможени преку средствата 

за комуникација и препораки за зајакнување на казнената законска рамка која ја регулира 
сексуалната експлоатација на деца во РСМ, како и унапредување на институционалната 
структура надлежна за превенција и борба против опасноста од загрозување на детските 
права и слободи.

4. Doneva, Nada, and Angelovska, Aleksandra. „Criminal - legal regulation of abortion 
in Republic of Macedonia and the european legislation“. In (JPMNT) Journal of Process 
Management - New Technologies, International, The International Scientific Conference 
„Knowledge For Health“,  Bansko, 17 - 19 April 2015, Vol. 8/1.

Низ призмата на регулаторната рамка и обработката на случаи од праксата, трудот ја 
прикажува состојбата во РС Македонија во врска со абортусот, давајќи дeтален преглед на 
домашното законодавство кое ја уредува оваа проблематика, а во издвоен дел ја прикажува 
и меѓународната регулатива,  па во однос на тоа и компаративните искуства во врска со 
правото на абортус и неговото врамување во соодветна казнено - правна рамка. Посебен 
осврт е даден на етичкиот аспект на абортусот, анализиран низ призмата на правото на 
живот, но и на досегашните законски решенија во РСМ и ефектите од нивната импликација 
во пракса. Нотирани се и досегашните  достигнувања во оваа област во домашниот 
казнено - правен систем и идните состојби и предизвици за унапредување на правната и 
институционална уреденост на проблемот.

5. Conevska, Biljana, and Doneva, Nada. „Legal protection of intellectual property rights 
in developing countries - case study - Republic of Macedonia“. In Conference of the International 
Journal of Arts and Sciences. UniversityPublications.net, Vol. 07, 02, 2014.

Овој труд има за цел да ја прикаже правната заштита на правата од интелек-
туална сопственост, ставајќи акцент на правата од индустриска сопственост пред ви -
дена во националните закони во државите во развој, а како пример ја зема и обра  ботува 
РС Македонија. Воедно, се прави компа ра ција на мерките на заштита кои ги нудат 
законодавствата на развиените држави и оние во државите во развој преку примерот на 
РСМ. Даден е краток осврт и на улогата на застап ниците во системот на заштита на правата 
на интелектуална сопственост, како значајна алка, т.е. дел од синџирот кој ја обезбедува 
заштитата. За оваа цел се користени секундарни истражувања (desk research). Ваквото 
истра жување е направено со добиени податоци од релевантна лите ра тура од оваа област, 
бизнис и владини извори, вклучувајки и судски извештаи, владини стра тегии и извештаи 
на други државни органи кои се дел од синџирот за за ш тита на правата од интелектуална 
сопственост. 

6. Angelovska, Aleksandra, and Doneva, Nada. „CHILD SEXUAL ABUSE: legal frame, 
mechanisms and future challenges in Republic of Macedonia“. In International Yearbook. 
Faculty of Security, No. 2, Skopje, 2016.

Во оваа публикација се анализира проблемот на сексуална злоупотреба на деца од 
аспект на актуелната легислатива и во таа смисла ратификуваните меѓународни конвенции, 
правно-институционалната регулатива и конкретните мерки и инструменти во случајот на 
РС Македонија. Притоа, нотирани се детектираните недостатоци и предложени се мерки за 
нивно надминување преку соодветен критички осврт на состојбите и идните предизвици во 
РСМ на планот на превенција и сузбивање на педофилијата и сексуалната злоупотреба на 
деца, не само по пат на репресивно дејствување врз сторителите, туку и преку преземање 
на сите можни активности со цел да се делува ресоцијализирачки врз нив и да се спречи во 
иднина да го повторуваат делото.

7. Иванова, Елена, Донева, Нада. „Современи истражни методи на државите членки 
на ЕУ со осврт на нивната имплементација во македонската легислатива“. Во Зборник 
на трудови: Прва меѓународна научна конференција „Општествените промени во 
глобалниот свет“. Штип: Универзитет „Гоце Делчев“, бр. 1 - Право, 2014.

Во борбата за сузбивање на сериозен криминал, окарактеризиран со прекумерна 
организираност и прекугранична распространетост, нужно е современите истражни 
методи да нудат адекватно решение и репресијата да ги надмине границите на една 
држава. Почнувајќи од вообичаените методи на прекугранични истражни постапки 
опфатени во класичните конвенции и националните закони за правна помош, како давање 
на информации и пренесување на изводи од казнена евиденција, сослушувања, издавање 

на доказен материјал и сл., трудот ги обработува посовремените, кои резултираат од 
развитокот на технологијата и науката воопшто, а кои се рефлектираат врз работата 
на органите на прогон, ги опфаќа неоперативните и оперативните современи истражни 
методи со нивно дефинирање и примери за примена во рамки на Европската Унија, а исто 
така ги разработува и Законот за меѓународна соработка во кривичната материја, како и 
мултилатерални и билатерални договори за меѓународна правна помош во деловите кои се 
однесуваат на казнената постапка, пред сѐ во претходната постапка. 

8. Донева, Нада, Максимова, Елена. „Воведувањето на порота во казненото 
законодавство на РМ - последен чекор во заокружување на акузаторниот процесен систем“. 
Во Зборник на трудови: Втора меѓународна научна конференција „Општествените 
промени во глобалниот свет“. Штип: Универзитет „Гоце Делчев“, бр. 1 - Право, 2015.

Низ елаборирање на издвоени прашања за воведувањето на порота како елемент 
кој недостасува во процесот на заокружување на акузаторниот процесен систем, во 
трудот е прикажана зрелоста на условите и подготвеноста на процесните странки за 
остварување на основните цели на реформата на казнено - процесното законодавство, 
преку потребата од соодветни дополнувања и измени во насока на целосно конципирање 
на правосудниот систем, нивелирање на арбитрерноста на судот и јакнење на правната 
сигурност и довербата на граѓаните во правниот систем на државата. Истражувањето води 
до заклучок за иницијативите за воведување на порота во македонскиот казнено - правен 
систем, од аспект на тоа дали истите се преамбициозни или се во сооднос со примената 
на процесните институти (вкрстено испрашување) кои ги воведе новиот ЗКП, а со цел 
целосна конструкција на главната расправа, односно казнената постапка воопшто.

9. Донева, Нада. „Ефикасност на казненото законодавство од аспект на справување 
со инциденцата на внатрешна трговија со луѓе во Република Северна Македонија“. Во 
стручно списание Правник, Здружение на правници на Република Македонија, Скопје, РС 
Македонија, ноември - декември 2019.

РС Македонија во изминатиот период направи значајни напори во зајакнување на 
мерките за борба против трговијата со луѓе, по пат на системски измени на националното 
законодавство и јакнење на институционалниот капацитет во правец на соодветен 
одговор на заканите на тргувањето со луѓе на нејзина територија, како сериозен 
напаѓач на општествените процеси и односи. Заложбите на државата се видливи како на 
теоретски ангажман, односно донесување на нови и дополнување на постојните законици 
со посеопфатни одредби за проблемот на трговија со лица, така и како практични 
активности од страна на чинителите опфатени со теоретската рамка, а оваа публикација 
ги идентификува и прави преглед на новините во казнената национална правна рамка за 
трговија со луѓе и нуди препораки во однос на активностите на планот на борбата против 
внатрешната трговија со луѓе во Република Северна Македонија од аспект на новините во 
казненото законодавство.

10. Донева, Нада. „Феноменолошки аспекти на внатрешна трговија со луѓе во      
Република Северна Македонија“. Во Правен дијалог, Здружение на граѓани „Институт за 
човекови права“, Скопје, РС Македонија, јуни 2020.

Анализата на случувањата на планот на трговија со луѓе на територијата на државата 
и пошироко ги потврдува фактите на определување на Република Северна Македонија 
сѐ повеќе како држава на потекло, а во извесен степен и држава на транзит и дестинација 
за жртви на трговија со луѓе, каде што доминира внатрешната трговија со луѓе, која се 
остварува врз основа на одредени начини на регрутирање проследени со соодветен облик на 
експлоатација, како остварена цел на претходно организираните и планирани активности 
на трговците со луѓе. Трудот ги разработува криминалните трендови на трговијата со луѓе 
во РСМ, ги профилира трговците со луѓе и жртвите на акт на трговија со луѓе, а изнесените 
податоци во трудот се резултат на анализа на достапните и овозможени податоци за период 
од десет години (од 2009 до 2019 година) од институциите во РС Македонија кои работат 
на проблематиката трговија со луѓе и информираат за нејзината инциденца во рамки на 
државата.

Стручно-апликативна и организациско-развојна дејност
Кандидатката д-р Нада Донева, како секретар на единица - Факултет за природни 

и технички науки при Универзитет „Гоце Делчев“ - Штип, во рамки на институцијата 
учествува во изготвување на Статутот на Универзитет                                   „Гоце 
Делчев“ - Штип и останатите општи акти - правилници на Универзитетот. Член е на повеќе 
факултетски органи, односно комисии, а учествува и во повеќе научни проекти, каде 
што дава свој придонес во делот на примена на правната регулатива од областа на која се 
однесуваат проектите.

Рецензент е на труд со наслов „Евтаназија“ кој е објавен во студентското списание 
Student’s Social Science Journal во издание на Правен факултет при Универзитет „Гоце 
Делчев“ - Штип. 

Учесник е на средби, семинари и конференции од областа на правото, каде што ги 
презентира своите научни трудови, а зема учество и на EU4TECH Technology Transfer 
Summer School 2019, одржана во Скопје. 

Во рамки на Школата за докторски студии, учесник е на годишни семинари и 
конференции со трудови и презентации од областа на казнено право. 

ЗАКЛУЧОК И ПРЕДЛОГ

Кандидатката д-р Нада Донева покажува интерес и остварува резултати во 
научноистражувачката и организациско-развојната дејност што е видливо од публикациите 
во меѓународни и домашни научни и стручни списанија, како и од учеството на научни 
конференции во државата и во странство.  

Од сè што е наведено погоре, Рецензентската комисија констатира дека кандидатката 
д-р Нада Донева ги исполнува предвидените услови и критериуми во согласност со 
позитивните законски и подзаконски акти за избор во наставно - научно звање насловен 
доцент за наставно-научната област казнено право на Правен факултет при Универзитет 
„Гоце Делчев“ - Штип. 

Чести и задоволство ни е да му предложиме на Наставно-научниот совет на Правен 
факултет да ја избере д-р Нада Донева за наставник во наставно-научно звање насловен 
доцент за наставно-научната област казнено право на Правен факултет при Универзитет 
„Гоце Делчев“ - Штип. 

РЕЦЕНЗЕНТСКА КОМИСИЈА

Д-р Олга Кошевалиска, вонреден професор, претседател, с.р.
Д-р Лазар Нанев, насловен вонреден професор, член, с.р.
Д-р Елена Максимова, доцент, член, с.р.

    ТАБЕЛА НА АКТИВНОСТИ КОИ СЕ БОДУВААТ ПРИ ИЗБОР ВО ЗВАЊЕ 

Р. 
бр. Наставно - образовна дејност Поени

Во земјава Во странство
број поени број поени Вкупно

ВКУПНО

Р. 
бр. Научноистражувачка дејност и стручно-

уметнички активности
Поени

Во земјава Во странство
број поени број поени Вкупно

1.

Научен труд објавен во меѓународно научно 
списание (прв автор, втор автор, останати 
автори) 2 9 18

2.
Труд со оригинални научни резултати, 
објавени во зборник од трудови на научен 
собир

9 2 1 3 21

3.

Пленарно предавање на научен собир, 
музички настап на официјален концерт, 
учество на ликовна изложба 2 3 1 6 12

4.
Учество на научен собир со реферат 
(постер/усно), концерт во земјата и во 
странство

3 1,5 4,5

5. Одбранета докторска теза 1 8 8
6. Одбранета магистерска работа 1 4 4

7. Учесник во научен проект 
(максимум во три проекти) 3 2 6

8. Рецензент на научен труд 
(СЦИ/ЦА/останати) 1 2 2

ВКУПНО 75,5

Р. 
бр. Стручно-апликативна дејност и 

организациско-развојна дејност
Поени

Во земјава Во странство
број поени број поени Вкупно

1. Труд во стручно (научно - популарно) 
списание 2 2 4

2. Пленарно предавање на стручен собир 1 2 2

Учесник во научен проект 
(максимум во три проекти) 3 5 15

3. Член на универзитетски или владини тела 1 5 5

4. Член на факултетски орган, комисија 4 2 8
ВКУПНО 34
ВКУПНО БОДОВИ ОД СИТЕ 
ОБЛАСТИ 109,5


